
Transcription

[E5v] Comment la Dame du Vergier print congé devant sa mort des seigneurs et
dames et de son loyal amy le noble Chevalier, puis demoura transie.

Adieu mon cueur, adieu m’amour,
Mourir me convient sans sejour:
De vous je fais departement.

Je pry Dieu que benignement
Vueille conduyre ma paouvre ame;
Je meurs icy en grand diffame
Sans faire nul tort a pucelles.
Adieu, dames et damoyselles,
Helas! Le cueur me fend parmy.

A Dieu vous command, mon amy,
Le cueur me fault, plus ne voy goutte.

Comment, aprés que le Chevalier eut congneu que sa dame par Amours estoit

morte a cause de sa convenance, laquelle n’avoit tenue, remonstre au Duc sa
faulceté, et du desplaisir qu’il a se tue devant tous.

Le Chevalier

Helas! Je voy bien que sans doubte
Pour bien faire me vient le mal:
Ha, Duc, es tu si desloyal

Que as failly de convenance?

Mon ame s’en va en balance

